
MOCiÓN

Novo ACCESO Á RÚA VALLE INCLÁN, EXCLUSIVO PARA O SERVICIO DE BOMBEIROS

Un Servicio de Bombeiros precisa contar con tódolos elementos que faciliten a súa intervención rápida, caso de ser necesaria; circunstancia que se produce case sempre. Entre eses elementos, cada vez é máis determinante contar cunha rede viaria de comunicación que permita o seu desprazamento camiño do lugar da intervención, no menor tempo de transito posible. Así, cada minuto que poida reducirse o traxecto é de grande importancia; non só para chegar a tempo de evitar calquer tipo de risco ou catástrofe, senón que para iniciar a intervención na fase máis ceda do sinistro, especialmente no caso dos incendios.

A construcción do edificio que vai ocupar o Parque local de Bombeiros (Subsede do Consorcio comarcal de Bombeiros do Salnés), asentado no ámbito das instalacións portuarias, actualmente só permite empregar dúas vías de saída: unha, cara ao norte da cidade pola rotonda de O Cavadelo, que vai ser a que se utilice máis frecuentemente; e, a outra, cara zona sur atravesando a área de servicios do Peirao para entroncar na rotonda existente na confluencia das rúas Valle Inclán e Pablo Picaso (futuro enlace Porto-Autoestrada A9).

Por un elemental principio de prevención, limitar a saída das Unidades de Intervención a estas dúas opcións resulta insuficiente. Debe incrementarse o número de alternativas para evitar situacións, previsibles, que dificulten ou obstrúan o seu desprazamento; e, mesmo, que permitan gañar tempo na intervención que se precise realizar.

Por todo esto, o Grupo Municipal do BNG propón, que polo Pleno da Corporación se adopte o seguinte ACORDO:

1 Propoñer; e no seu caso, xestionar dende o Concello; a construcción dun novo acceso,complementario aos actualmente existentes, que permita a saída exclusiva das equipas de bombeiros directamente a rúa Valle Inclán; dotado dos elementos de seguridade e control directo para ser utilizado nos casos en que fose preciso para asegurar a intervención no máis breve tempo que resulte posible.

2 Comunicar o acordo plenario ao Consorcio comarcal de Bombeiros do Salnés, á Autoridade Portuaria de Vilagarcía; ao Ministerio de Fomento e a calquera outro organismo ou entidade que resulte relacionada coa intervención que se propón.

Vilagarcía, 22 de outubro de 2003

